Հիմնավորում
«Ակցիզային հարկի մասին» Հայաստանի Հանրապետության օրենքում լրացում կատարելու մասին», «Ծխախոտի արտադրանքի համար հաստատագրված վճար​ների մասին» 
Հայաստանի Հանրապետության օրենքն ուժը կորցրած ճանաչելու մասին», «Բենզինի եւ դիզելային վառելիքի համար հաստատագրված վճարների մասին» Հայաստանի Հանրապետության օրենքն ուժը կորցրած ճանաչելու մասին» եւ «Հայաստանի Հանրապետության մաքսային օրենսգրքում փոփոխություն կատարելու մասին» 
Հայաստանի Հանրապետության օրենքների նախագծերի փաթեթի վերաբերյալ
1. Իրավական ակտի անհրաժեշտությունը (նպատակը). Նախագծերի ներկայացման անհրա​ժեշ​​տու​թյունը պայմանավորված է`
ա) ծխախոտի արտադրանքի հարկման բնագավառում ստեղծ​ված իրավիճակի փոփո​խու​թյան անհրաժեշտությամբ: Չնայած այն հան​գամանքին, որ 2009 թվականի հունվարի 30-ից ֆիլտ​րով ծխախոտի արտադրանքի համար սահմանված հաս​տատագրված վճարի չափը բարձ​րացվեց շուրջ 18 տոկոսով` ծխախոտի արտադրանքի ոլոր​տից հավաքագրվող եկա​մուտ​ների ուղղությամբ կատարված վերլուծության արդ​յունք​նե​րը ցույց են տալիս, որ 2009 թվա​կանի հունվար-հոկտեմբեր ամիսներին հար​կային եկա​մուտ​նե​րի հաշվարկային մեծու​թյու​նը նախորդ տարվա նույն ժամանակահատվածի համեմատու​թյամբ կրճատ​վել է 216 մլն. դրա​մով: Միաժամանակ, Հայաստանի Հան​րա​պե​տու​թյուն ներ​մուծ​վող եւ Հայաստանի Հան​րա​պետությունում արտադրվող-իրացվող ծխա​խո​տի արտադ​րան​քի ծավալների ուսումնա​սի​րությունը ցույց է տալիս, որ ծխախոտի ար​տադ​րան​քի շուկան բնու​թագրվել է հետեւյալ կա​ռուցվածքային տեղաշարժերով. 2009 թվականի հուն​վար-հոկ​տեմ​բեր ամիսներին նա​խորդ տարվա նույն ժամանակահատվածի հա​մե​մա​տու​թյամբ ներքին շու​կայի սպառման ծա​վա​լը նվազել է շուրջ 9.2 տոկոսով կամ շուրջ 415 մլն. հա​տիկով,
բ) բենզինի եւ դիզելային վառելիքի հարկման ներկայումս գործող հաստատագրված վճար​նե​րի համակարգը արժե​քա​յին հիմքով հարկ​ման ընդհանուր համակարգով (ակցիզային հար​կով եւ ավելացված ար​ժեքի հարկով) փոխարինման անհրաժեշտությամբ:
1.1. Կարգավորման հարաբերությունների ներկա վիճակը եւ առկա խնդիրները. Ներկա​յումս ծխա​խոտի արտադրանքի հարկումն իրականացվում է «Ծխախոտի արտադրան​քի հա​մար հաստատագրված վճար​ների մասին» Հայաստանի Հանրապետության օրենքով սահ​​մանված կարգով: Նախքան ծխախոտի արտադրանքի հարկման հաս​տա​տա​գր​ված վճար​​ների դրույքաչափերը վերանայելը ներմուծվող եւ տեղական արտադրության ֆիլտ​րով ծխախոտի արտադրանքի 1000 հատիկի համար սահմանված դրույքաչափերի տար​բե​​րությունը 1500 դրամ էր, իսկ դրույքաչափերի վերանայումից հետո այն հասցվեց 1750 դրա​մի: Խնդիրը կայանում է նրանում, որ`
ա) նման տարբերությունը չի նպաստում պետա​կան եկամուտների անհրաժեշտ մակար​դա​կի հավաքագրմանը,
բ) հաստատագրված վճարներով հարկման գործող համակարգը հարկման արդարու​թյան տեսանկյունից հիմնավոր չէ:
Ներկայումս բենզինի եւ դիզելային վառելիքի հարկումը նույնպես իրականացվում է հարկման հաս​տա​տա​գր​ված վճարների համակարգով:
1.2. Առկա խնդիրների առաջարկվող լուծումները. Նախագծերով առաջարկվում է`
ա) ծխախոտի ար​​տադրանքի հարկման հաստատագրված վճարների համակարգը փո​խա​րինել արժե​քա​յին հիմքով ավելացված արժեքի հարկով հարկ​ման համակարգով` զու​գահեռաբար սահմանելով ակցիզային հարկի հաստատագրված դրույքաչափ: Ընդ որում, առաջարկվում է ներմուծվող եւ տեղական ար​տադրության ծխա​խոտի ար​տադ​րանքի 1000 հատիկի համար ակցիզային հարկի դրույ​քաչափերը սահ​մանել 1150 դրամ տարբերությամբ (համապատասխանաբար` 4000 եւ 2850 դրամ, իսկ ավելացված արժեքի հարկը եւս հաշվի առնելու պարագայում, տար​բե​րու​թյունը կկազ​մի մինչեւ 1500 դրամ` կախ​ված ծխախոտի արտադրանքի գնից)` դրա​նով իսկ կրճա​​տելով հարկման դրույքա​չա​փերի միջեւ առ​կա տար​բե​րությունը: Միա​ժա​մա​նակ, առա​ջարկվում է ԱՏԳ ԱԱ 2402 ծած​կագրին դաս​վող ապ​րան​քախմբի համար (Սի​գարներ, ծայ​րը կտրած սիգարներ, սի​գա​րելլաներ (բա​րակ սի​գար​ներ) եւ սի​գա​րետ​ներ` ծխա​խո​տով կամ դրա փո​խա​րի​նիչ​նե​րով) ներ​մուծ​ման մաք​սա​տուրքի դրույ​քա​չա​փը սահմանել 0 տո​կոս: Բացի այդ, նախա​տես​վում է, որ ծխախոտի արտադրանքի իրացման հետագա ամբողջ շղթան են​թարկ​վե​լու է հարկման:
բ) բենզինի եւ դիզելային վառելիքի հարկման հաստատագրված վճարների համակարգը փո​​խա​րինել արժե​քա​յին հիմքով ավելացված արժեքի հարկով հարկ​ման համակարգով` զու​գահեռաբար սահմանելով ակցիզային հարկի հաստատագրված դրույքաչափ:

Ծխախոտի արտադրանքի եւ վառելիքի հարկման հաստատագրված վճարների հա​մա​կար​գի` հարկման ընդհանուր համակարգով փոխարինումը` կոնկրետ ժամ​կետ​նե​րով, ամ​րա​գր​ված է նաեւ Հա​յաս​տա​նի Հանրապետության կառավարության եւ Ար​ժույ​թի Մի​ջազգային Հիմ​նա​դրա​​մի միջեւ կնքված հու​շագրերում: Մասնավորապես, նշյալ հու​շագրերով սահմանված է, որ հարկման համակարգերի փոխարինմանն ուղղ​ված օրենս​դրական նախագծերը Հայաստանի Հանրապետության Ազգային Ժողովի քննարկ​մա​նը պետք է ներկայացվեն մինչեւ 2009 թվականի ավարտը, իսկ նախագծերը պետք է ուժի մեջ մտնեն 2011 թվականի հունվարի 1-ից:
2. Իրավական ակտի կիրառման դեպքում ակնկալվող արդյունքը. Նախագծերի ընդունման արդ​​յուն​քում ակնկալվում է`
ա) անցում կատարել հարկման առավել արդարացի` արժեքային համակարգի,
ա) բարելավել ծխախոտի արտադ​րան​քի ոլորտից պետական բյուջե հա​վաքագրվող հար​կա​յին եկամուտների մակարդակը (ակնկալվում է մինչեւ 3 մլրդ. դրամի հար​​կային եկա​մուտ​ների աճ` 2009 թվականի եկամուտների կանխատեսվող հաշվարկային մեծության հա​մե​մա​տությամբ),
բ) հարկման այլընտրանքային համակարգերից աստիճանական անցում ապահովել դե​պի հարկման ընդհանուր համակարգ:
Տեղեկանք
«Ակցիզային հարկի մասին» Հայաստանի Հանրապետության օրենքում լրացում կատարելու մասին», «Ծխախոտի արտադրանքի համար հաստատագրված վճար​ների մասին» 

Հայաստանի Հանրապետության օրենքն ուժը կորցրած ճանաչելու մասին», «Բենզինի եւ դիզելային վառելիքի համար հաստատագրված վճարների մասին» Հայաստանի Հանրապետության օրենքն ուժը կորցրած ճանաչելու մասին» եւ «Հայաստանի Հանրապետության մաքսային օրենսգրքում փոփոխություն կատարելու մասին» 
Հայաստանի Հանրապետության օրենքների նախագծերի փաթեթի վերաբերյալ
«Ակցիզային հարկի մասին» Հայաստանի Հանրապետության օրենքում լրացում կատա​րե​լու մասին», «Ծխախոտի արտադրանքի համար հաստատագրված վճար​ների մասին» Հա​յաս​տա​նի Հանրապետության օրենքն ուժը կորցրած ճանաչելու մասին», «Բենզինի եւ դիզելային վա​ռե​լի​քի համար հաստատագրված վճարների մասին» Հայաստանի Հանրապետության օրենքն ուժը կորց​րած ճանաչելու մասին» եւ «Հայաստանի Հանրապետության մաքսային օրենսգրքում փոփո​խու​թյուն կատարելու մասին» Հայաստանի Հանրապետության օրենքների նախագծերի փաթեթի ըն​դունման առն​չությամբ այլ իրա​վա​կան ակտերի ըն​դունման անհրաժեշտություն չի առա​ջա​նում:
Եզրակացություն
«Ակցիզային հարկի մասին» Հայաստանի Հանրապետության օրենքում լրացում կատարելու մասին», «Ծխախոտի արտադրանքի համար հաստատագրված վճար​ների մասին» 

Հայաստանի Հանրապետության օրենքն ուժը կորցրած ճանաչելու մասին», «Բենզինի եւ դիզելային վառելիքի համար հաստատագրված վճարների մասին» Հայաստանի Հանրապետության օրենքն ուժը կորցրած ճանաչելու մասին» եւ «Հայաստանի Հանրապետության մաքսային օրենսգրքում փոփոխություն կատարելու մասին» 
Հայաստանի Հանրապետության օրենքների նախագծերի փաթեթի վերաբերյալ
«Ակցիզային հարկի մասին» Հայաստանի Հանրապետության օրենքում լրացում կատա​րե​լու մասին», «Ծխախոտի արտադրանքի համար հաստատագրված վճար​ների մասին» Հա​յաս​տա​նի Հանրապետության օրենքն ուժը կորցրած ճանաչելու մասին», «Բենզինի եւ դիզե​լա​յին վա​ռե​լի​քի համար հաստատագրված վճարների մասին» Հայաստանի Հանրապետության օրենքն ուժը կորց​րած ճանաչելու մասին» եւ «Հայաստանի Հանրապետության մաքսային օրենս​գրքում փոփո​խու​թյուն կատարելու մասին» Հայաստանի Հանրապետության օրենքների նախա​գծե​րի փաթեթի ըն​դունմամբ պե​տության եկա​մուտ​նե​​րի նվազեցում կամ ծախսերի ավելացում տե​ղի չի ունենա:
